
http://magarif-uku.ru/edebiyat-dereslerende-kritik-fikerle/
https://mosmetod.ru/metodicheskoe-prostranstvo/%20srednyaya-i-starshaya-shkola/russkij-yazyk.html

https://interactive-plus.ru/e-articles/338/Action338-117989.pdf

https://staff-online.ru/dostoprimechatelnosti-egipta-foto-s-nazvaniyami-i-opisaniyem-kratko/?utm_source=raboti-uchenikov&utm_medium=perelinkovka%20&utm_campaign=https%3A%2F%2Fstaff-online.ru%2F%3Fp%3D31533%26preview%3Dtrue

АЧАСЕНЕ ЧĂВАШ ЧĔЛХИНЕ ВĔРЕНТЕС ĔÇРИ ÇĔНĔЛĔХ МАЙĔСЕМ

Пурнăç пĕр утăм чакмасăр малаллах шăвать. Учительсем 

те пурнăç уттинчен кая юлмасăр вĕрентÿ ĕçĕнче çĕнĕ техно-

логисемпе усă курса ĕçлеççĕ. Вĕренӳри çĕнĕлĕхсене пула 

хальхи вăхăтра Раççейре вĕрентӳ-воспитани ĕçĕ-хĕлĕ палăрм-

аллах улшăнчĕ. Тĕп вырăнта — вĕрентекенсемпе вĕренекен-

сем пĕр-пĕрне ăнланса, çĕнĕ вĕрентĕве ăша хывса вăй хуни. 

Педагогикăри инноваци — чи çĕнни, çĕнĕлĕх, улшăну, 

вĕрентÿ ĕçĕнче çĕнĕ компонентсем кĕртесси, вĕрентекенпе 

вĕренекен пĕр тĕллевпе, меслетсемпе, майсемпе, пĕр ка-

пашпа, тĕрлĕ воспитани çул-йĕрĕпе, пĕрле ĕçлесе-шухăшласа, 

методика сĕнĕвĕсене тивĕçтерсе вăй хурасси. 

Вĕрентÿри инноваци майĕсем, пĕр-пĕринпе тачă çыхăн-

са, вĕрентекенсене те, вĕренекенсене те, вĕсен ашшĕ-

амăшĕсене те вĕренÿре, наукăра хăйне евĕрлĕ шухăшлама 

майсем туса параççĕ. Тăван чĕлхене юратма, пуплеве тĕрĕс 

https://sch1621.mskobr.ru/files/%25%2020такое%20функциональная%20грамотность.pdf
https://sch1621.mskobr.ru/files/%25%2020такое%20функциональная%20грамотность.pdf


 

йĕркелеме, илемлĕ калаҫма, хутшăнма хăнăхтарса пырасси — 

чăваш чĕлхине вĕрентес ĕҫри чи кирлĕ тĕллевсенчен пĕри 

пулса тăрать. Ачасен чăваш чĕлхине вĕренес туртăмĕ 

пысăклантăр, вĕсен ăс-тăнĕнче тăван чĕлхене лайăхрах, 

тĕплĕрех, тарăнрах пĕлес туйăм çуратас тесен, вĕренекенсене 

кăсăклантарма, илĕртме те пĕлес пулать. 

Хальхи вĕренÿ стандарчĕсен тĕллевĕ те — çыннăн 

пĕлÿпе пултарулăх пахалăхне пăхса ăна малалла аталантарас-

си пулса тăрать. 

Апла пулсан, ачасене паянхи пурнăç ыйтнă пек вĕрентес 

тесен тарăн пĕлÿ панисĕр пуçне шухăшлама, харпăр хăй 

тĕллĕн пĕлÿ пухма, пĕтĕмлетÿсем тума, йывăрлăхсене çĕн-

терме те хавхалантармалла, уроксенче тĕрлĕ мелсемпе 

меслетсемпе, çĕнĕлĕхсемпе анлă усă курмалла. 

Халĕ кашни шкултах компьютер, мультимедийлă про-

екторсем пур — вĕсем уроксене ирттерме çăмăлллăхсем 

кÿреççĕ. Çĕнĕ методика кăтартăвĕсемпе тĕрĕс усă курса 

хатĕрленĕ класс тулашĕнчи ĕçсен те, уроксен те тухăçлăхĕ 

пысăкрах. Пĕтĕçтернĕ (интегрированный) уроксем, класс ту-

лашĕнчи ĕçсем ирттерни вара ачасене тĕрлĕ предметсен 

хушшинчи çыхăнăва туйма, чухлама, тĕпчеме май парать. 

Вырăс тата чăваш чĕлхипе çыхăннă материалсене пĕр-

лештерсе ирттерсен ачасем икĕ чĕлхе хушшинчи пĕр пек-

лĕхсене, уйрăмлăхсене сăнама, туйма вĕренеççĕ. 

Пĕтĕмлетÿсем туса чĕлхесемпе кăсăкланма пуçлаççĕ, наука 

тата тĕпчев ĕçне явăçаççĕ, пĕлĕвĕпе тавракурăмне анлăлатса 

пурнăçра хăйсен вырăнне тĕрĕс тупса палăртма хăнăхаççĕ. 

Ахальтен мар ĕнтĕ И. Я. Яковлев каланă: «Икĕ чĕлхе — икĕ ăс, 

виçĕ чĕлхе — виçĕ ăс», — тесе. 

Курăмлăх хатĕрĕсем, ИКТ, ЦОР усă курни икĕ чĕлхене 

танлаштарса вĕренме май парать, техника хатĕрĕсĕмпе пĕлсе 

усă курни — ачасене тăван чĕлхепе литературăна юратса 

вĕренме хавхалантарать, материала тарăнрах ăса хывма май-



сем туса парать Юлашки вăхăтра вĕрентÿ процесĕнче компь-

ютер технологийĕсемпе анлă усă курма пуҫларăмăр. Ҫак тех-

нологин вĕренÿ ĕҫĕнчи мехелĕ самай пĕлтерĕшлĕ. Вĕренÿре 

компьютерпа тĕрлĕ ĕҫ тума май пур: кăтарту хатĕрĕ 

вырăнĕнче усă курма, пĕр-пĕр ăслая ҫирĕплетме, шырав-

тĕпчев ĕҫне йĕркелеме, кирлĕ информаци тупма, урока е унăн 

пĕр-пĕр тапхăрне вăйă евĕр ирттерме, хăнăхусемпе пĕлĕве 

тĕрĕслеме тата ытти те. 

Тăван чĕлхе урокĕсенче Ҫĕрпÿ районĕнчи Михайловкăри 

вăтам шкулта чăваш чĕлхине вĕрентекен В.Ю.Андреев хатĕр-

ленĕ «Чăваш чĕлхи» (5–7 классем валли) электрон вĕренÿ по-

собийĕсемпе усă курни тухăҫлă. Вĕсемпе усă курса пĕлĕве 

тĕрĕслесе пыма та меллĕ. 

Ҫавăн пекех урокра ҫак автор хатĕрленĕ «Пĕлÿ шыраса» 

мультмедиллĕ вĕренÿ пособийĕпе те усă куратпăр. Вĕсемпе 

усă курни ачасене ҫĕнĕ темăна часрах ас туса юлма пулăшать. 

Электронла сăмахсар кирлĕ сăмахсене хăвăрт тупма 

пулăшать. Чăвашсен онлайн сăмахсарĕпе кашни урокрах усă 

курма меллĕ. Ку сайтра тĕрлĕрен чăваш сăмахсарĕсене пухнă. 

Уроксенче Power Point программăпа усă курни ĕҫ 

тухăҫлăхне самай ÿстерет. Интернет та урокра тухăҫлă ĕҫлеме 

май паракан форма. Унпа усă курма пĕлни кирлĕ информацие 

хăвăрт шыраса тупма май парать. 

Интернет ресурспа усă курмалли майсем тем чухлех. Вăл 

вĕренекенсемпе вĕрентекенсене кĕске хушăра пысăк 

калăпăшлă информаци тупма çул уçса парать. 

Ачасене тĕнче тетелĕнче пĕр-пĕринпе çыхăну тытма, 

вĕрентекенрен инçет вĕренÿ мелĕпе тĕрлĕ ĕçсем илме, вĕсене 

пурнăçласа каялла ярса пама май па-рать. Чăваш чĕлхине 

вĕрентнĕ чух çĕнĕ технологи элеменчĕсемпе усă курни вĕре-

некенсене кăсăклантарма, пĕлÿ шайне ÿстерме, çирĕп те 

тарăн пĕлÿ илме пулăшать. 



 

Вĕренекенсем Инçет вĕренÿ мелĕпе тест, викторина 

ыйтăвĕсене хуравлама, тĕрлĕ инçет конкурссенче, олим-

пиадăсенче хутшăнма пултараççĕ, ытти регионсенчи е ют-

çĕршыври ачасемпе видеоконференцисем, чатсем йеркелеççĕ. 

Тĕрлĕ проект проблемисене пурнăçлама та Интернетран ин-

формаци илме пулать. 

Паллах, чăваш чĕлхине вĕрентекенĕн пĕтĕм вĕренÿ ма-

териалне компьютерпа ҫеҫ усă курса вĕрентмелле марри ҫин-

чен те асра тытмалла. Традицилле уроксене те вĕрентÿ про-

цесĕнчен кăларса пăрахмалла мар. Компьютер техноло-

гийĕсем логика шухăшлавне аталантарма, ҫĕнĕ информаци 

илме пулăшаҫҫĕ, анчах та пĕр-пĕринпе чĕрĕ пуплев урлă 

хутшăнассин шайне чакараҫҫĕ. 

Проект меслечĕ ачан пултарулăхне аталантарма, 

пĕлĕвне ÿстерме, хăй тĕллĕн ĕçлеме, шухăшлама хăнăхтарать. 

Вĕренекенĕн пуçарулăхне ÿстерет, учительпе пĕрле шыравра 

ĕçлеме хистет. Ачасен пĕрлĕлĕх туйăмĕ ÿсет, этеплĕх, пĕр-

пĕрне пулăшас кăмăл, пăшăрханма пĕлесси, творчествăлла 

шухăшлав аталанать. 

Проектсем тĕрлĕрен пулаççĕ. Вĕсем пĕччен, ушкăнпа 

ĕçлемеллисем, çырулăха аталантармаллисем, Интернет-

проектсем тата ыт. те. 

Проект вĕрентĕвĕнче вĕренÿпе воспитани тачă çыхăннă. 

Ку меслет ачасен коммуникативлă хăнăхăвĕсене çирĕплетет, 

шухăша кĕскен те витĕмлĕ калама, информацие тĕрлĕ 

çăлкуçран пĕлсе пуçтарма, хальхи компьютер технологийĕпе 

чи кирлине шĕкĕлчеме вĕрентет, чăваш тĕнчине кĕрсе çав 

чĕлхепе калаçас килнине ÿстерет. Юлашки вăхăтра 

çамрăксене патриотла воспитани парасси çине пысăк тимлĕх 

уйăраççĕ. Чĕлхепе тата патриотизмпа çыхăннă проектсем ача-

сене тăван çĕр-шыва, халăха, чĕлхене хисеплеме, юратма 

вĕрентеççĕ, хистеççĕ, вĕсенпе мăнаçланма хавхалантараççĕ 

Паллах, паянхи интернет-ресурссемпе усă курса хатĕрленĕ 



çĕнĕ вĕрентÿ методикисем чăваш чĕлхине хăнăхнă йĕркепе 

вĕрентессинчен нумай уйрăлса тăраççĕ. 

Вĕренекенсене илемлĕ, тĕрĕс калаçма вĕрентес тесен, 

вĕсен умне чăн-чăн пурнăç ситуацийĕсене лартмалла. Проект 

ĕçĕ шăпах актуаллă технолги шутне кĕрет, вăл предметпа 

пуçтарăннă тарăн пĕлĕве пурнăçра кирлĕ пек усă курма 

пулăшать. Ачасем хăйсен тавра курăмне аталантараççĕ, вĕсен 

чĕлхи пуянланать, ытти çынсем калаçнине итлеме тытăнаççĕ, 

проекта хÿтĕленĕ чух пĕр-пĕрне ăнланма пуçлаççĕ. Вĕрене-

кенсем справочниксемпе, словарьсемпе, тĕрлĕ литературăпа, 

компьютерпа ĕçлесе чăн, оригиналлă, тĕрĕс чĕлхе патне 

çитеççĕ. Çакна урокра учебникпа çеç вĕрентни çителĕклĕ мар. 

Проект вăл — творчество ĕçĕ. Ача вĕрентекенпе е хăй 

тĕллĕн ĕçлесе тĕрлĕ проблемăна хускатать, çавна май унăн 

чĕлхене лайăх пĕлнисĕр пуçне, тарăн пĕлÿллĕ, коммуника-

тивлă, интелектуаллă, пултаруллă пулмалла. Программа ма-

териалĕпе килĕшÿллĕн проектсен меслечĕ пур темăпа та ка-

ять. Вĕренекенсен фантазийĕ, ăслайĕ, творчествăлла 

шухăшлавĕ, хăй тĕллĕн ĕçлесси тата вĕсен ырă енĕсем атала-

наççĕ. 

Хальхи технологисен шутне пĕрле ĕçлесе-вĕренмелли 

технологи (технология сотрудничества) те кĕрет. Унăн тĕп 

тĕллевĕсенчен пĕри вĕрентекенпе ачасен тĕрлĕ лару-тăрура 

пĕрле пуçаруллă та хăтлă условисенче ĕçлесси. Вĕренекенсем 

3–4 çынран тăракан ушкăнсене пĕрлешеççĕ. Вĕсен умĕнче 

вĕрентекен пĕр çивĕч ыйту лартать, кашни ачан хăйĕн ятарлă 

ĕç пур, ача хăй ĕçĕшĕн çеç мар, ушкăншăн та яваплă. Вĕренÿре 

вăйсăртараххисем хăйсем ăнланманнине лайăх вĕренекен-

сенчен ыйтса пĕлме пултараççĕ, вăйлăраххисем яланах вĕсене 

пулăшма хатĕр. Çакăн пек ушкăн пысăк çитĕнÿсем тавать. 

Ачасем хăйсен çитĕнĕвĕпе хавхаланса тата та нумай 

пĕлме тăрăшаççĕ. 



 

Ачасене вĕрентес ĕçре информаци технологийĕсене 

кĕртни сисĕм-туйăм процесне, шырав-тĕпчеве тĕрлĕ майлă, 

интереслĕ те кăсăклă тума пулăшать. Интернет та мультиме-

ди те кĕске хушăрах тĕлĕнмелле нумай информаци параççĕ, 

çавна пула ачасен вĕренес кăмăлĕ ÿсет. Ачасем шыраса-

тĕпчесе тупнă информацие хăйсемех ушкăнласа пахалама 

хăнăхаççĕ. 

Мультимеди пулăшăвĕпе вĕренекенсем хаçат-

журнасенчен, телевиденирен информаци пухаççĕ, хăйсем те 

интервьюсем илеççĕ. 

Хальхи вăхăтра чăваш чĕлхине вĕрентес ĕçре çĕнĕ 

вĕрентÿ меслечĕсемпе те, традициллĕ, хăнăхнă йĕркепе 

вĕрентессипе те усă кураççĕ. Пурнăçра инновациллĕ меслет-

сене аталантарнипе пĕрлех малтанхи традициллĕ меслетпе 

вĕрентессин пĕлтерĕшне те çухатмалла мар. Вĕсем иккĕшĕ те 

пĕр шайра пулма тивĕç, яланах пĕр-пĕринпе тачă çыхăнса, 

вĕрентекенсемпе вĕренекенсене пулăшса пыччăр. Ахальтен 

каламан вĕт ваттисем кивви çĕннине упрать тесе. 

  



 



 





 



Ачасене чăваш чĕлхине вĕрентес ĕçри 
çĕнĕлĕх майĕсем  

